
MA’LUMOT

2025 yil davomida Mikrokreditbank tizimiga kelib tushgan har bir murojaatlar (elektron, yozma, og‘zaki) bo‘yicha elektron ma’lumotlar bazasi shakllantirilgan holda ularning kelib chiqish sabablari, murojaatlarda tez-tez ko‘tarilayotgan masalalar, aniqlanayotgan kamchilik va qoidabuzarliklar, iste’molchilarning huquqlari va qonuniy manfaatlari buzilishini keltirib chiqaruvchi omillar va ularni bartaraf etish borasidagi ishlar kunlik tahlil qilinib, bank Boshqaruviga maʼlumot kiritilgan holda hal etilishi taʼminlandi.
Bu borada hududlarda ham bank bilan bog‘liq tizimli muammolar, iste’molchilar tomonidan ko‘tarilayotgan masalalar va ularni bartaraf etish borasida zaruriy tadbirlar amalga oshirildi. 
Xususan, bank Boshqaruvi rahbariyati tomonidan 2025-yil davomida hududlarda aholi va tadbirkorlarning 293 ta sayyor qabullari tashkil etilib, 2152 nafar aholi va tadbirkorlarning muammoli murojaatlari ko‘rib chiqildi va 1889 nafar fuqaroning murojaati ijobiy hal etildi, 263 nafar murojaat mualliflariga esa huquqiy tushunchalar berildi. 
Amalga oshirilayotgan samarali tadbirlar natijasida murojaatlar soni doimiy kamayish tendensiyasiga ega bo‘ldi.
2025-yil davomida bankka kelib tushgan murojaatlar 2024-yilga nisbatan 5,0 foizga, Prezident virtual va Xalq qabulxonalariga yuborilgan murojaatlar esa 23,4 foizga kamaydi. 
Aholi va tadbirkorlar tomonidan yuborilayotgan murojaatlar sabablari o‘rganilib, har bir yo‘nalishlar bo‘yicha qat’iy choralar ko‘rilishi hamda tahlil qilib borilishi natijasida oilaviy tadbirkorlikni rivojlantirish dasturi (23,9 foizga), davlat dasturlari, ipoteka, ta’lim, mikroqarz ajratish (11,5 foizga), bank xodimlarining hatti-harakatlari (6,8 foizga), tijorat krediti ajratish (6,7 foizga), kredit muddatini uzaytirish (2,9 foizga) bilan bog‘liq murojaatlar ham sezilarli darajada kamaydi.
Bank boshqaruvi tomonidan bank faoliyatining har oy va chorak (yil) natijalarini ko‘rib chiqish to‘g‘risidagi yig‘ilishlarida murojaatlar bilan ishlash holati, shu jumladan murojaatlarni umumlashtirish va tahlil qilish natijalari bo‘yicha ko‘tarilgan salbiy holatlar, tizimli kamchiliklar muntazam ravishda muhokama qilinib, murojaatlarni koʻrib chiqishda mas’uliyatsizlik va e’tiborsizlikka hamda yuqori instansiyalarga yuborilgan murojaatlar soni ortishiga yoʻl qoʻygan rahbar va masʼul xodimlarning 75 nafariga nisbatan tegishli intizomiy jazo choralari koʻrildi.
Bundan tashqari, murojaatlar bilan ishlash holatini tekshirish, ish rejalarini tuzish hamda monitoring faoliyatini amalga oshirish maqsadida bankka kelib tushgan murojaatlarni tahlil qilish natijalari bo‘yicha umumlashtirilgan ma’lumotlar bankning Ichki audit departamentiga taqdim etib borildi (ma’lumot ilova qilinadi).
Murojaatlarni umumlashtirish va tahlil qilish natijalariga ko‘ra sohalar va hududiy bo‘linmalar kesimida tuzilgan har oylik va chorak yakunlari bo‘yicha ma’lumotlar (sharhlar) bankning rasmiy veb-saytlari (www.mkb.uz) orqali e’lon qilinib borildi. Bank aksiyadorlarining yillik umumiy yig‘ilishiga taqdim etiladigan va tasdiqlanadigan yillik hisobotga bankning murojaatlar bilan ishlash faoliyati to‘g‘risidagi ma’lumotlarning kiritilishi ham ta’minlandi.
Bundan tashqari, murojaatlarni umumlashtirish va tahlil qilish natijalariga ko‘ra tuzilgan choraklik ma’lumotlar (sharh) bankning rasmiy veb-saytida (https://mkbank.uz/uz/press_center/open-data/415986/) havolasi orqali e’lon qilib borildi.
 
